01.01.2013  жылғы жағдай бойынша  Қазақстанның  екінші деңгейдегі 33 банкі және «Қазпочта» АҚ 21 халықаралық ақша аудару жүйесі арқылы, оның  4-еуі төлем карточкаларының жүйесі арқылы төлем қызметін ұсынады. Western Union жүйесін қоспағанда, төлем қызметін ұсынуға шарттар тікелей банктер мен жүйелер арасында жасалған. 8 банк және «Қазпочта» АҚ Western Union жүйесімен шарттар жасады. Сонымен қатар 14 банк «ЦентрКредит Банкі» АҚ-мен және «AsiaCredit Bank (Азия Кредит Банк)» АҚ-мен жасалған қосалқы агенттік келісімдер негізінде Western Union жүйесі арқылы ақша аудару бойынша қызмет ұсынады.

Жоғарыда көрсетілген (банктер шарт жасаған) халықаралық ақша аудару жүйесінің 20-ы Қазақстаннан тыс жерде және бір Faster жүйесі – Қазақстанда (иесі «БТА Банкі» АҚ) тіркелген (1-кесте). Бұл ретте Faster жүйесі «Золотая Корона», Caspian Money Transfer және IntelExpress сияқты жүйелермен интеграцияланған, яғни «БТА Банкі» АҚ және «Темiрбанк» АҚ  аталған жүйелерге кіру үшін Faster жүйесінің бағдарламалық қамтамасыз етуін қолданады.

Оның үстіне, Қазақстанның екінші деңгейдегі 35 банкі Әлемдік банкаралық қаржы телекоммуникация қауымдастығының - S.W.I.F.T. қатысушысы болып табылады (бас офис Бельгияда орналасқан), басқа банктермен, оның ішінде Қазақстаннан тыс жердегі банктермен тиісті шарттық қатынастары бар болса, ол арқылы ақша аударымы жүзеге асырылады.

Қай банктер ақша аударудың белгілі бір жүйесі арқылы ақша аудару бойынша қызмет ұсынатындығы туралы ақпарат «Банктер және халықаралық ақша аудару жүйелері бойынша мәліметтер» кестесінде келтірілген.
